
Saksframlegg
 

Saksnr. Utval Møtedato
095/23 Utval for areal, plan og miljø 14.06.2023

Kommuneplanen sin arealdel - framlegg til vedtak knytt til eksisterande bygde eigedommar i 
LNF
Kommunedirektøren sitt framlegg til vedtak:
Kommunedirektøren rår til at eksisterande bygde eigedommar med bustad og fritidsbustad som ligg i 
område med arealføremål LNF er med i det vidare arbeidet med eigedommar som skal få status som 
LNF spreidd. Dette vil gjelde eigedommar som ligg utanfor 100 meters beltet langs sjø. 

Kommunedirektøren vil komme tilbake med prinsipp for korleis eigedommar vert kartlagd og kva 
tiltak det vert opna for på desse eigedommane i det vidare planarbeidet med kommuneplanen sin 
arealdel for Alver. 

Utval for areal, plan og miljø 14.06.2023:

Handsaming:
Framlegg frå Sveinung Toft-V:
Utval for areal, plan og miljø ber om at eksisterande bygde eigedommar med bustad og fritidsbustad, 
som ligg i område med arealføremål LNF, er med i det vidare arbeidet med eigedommar som skal få 
status som LNF spreidd. Dette vil gjelde bebygde eigedommar som ligg utanfor 100 meters beltet 
langs sjø. Bustadeigedommar som ligg innanfor 100 meters beltet langs sjø skal likevel  vurderast for 
å få status som LNF spreidd.

Utvalet ber og om at landbrukseigedomar med bustadhus som ligg i arealføremål LNF og skal verta 
omfatta av det vidare arbeidet, slik at tunområdet rundt bustadhuset skal få status som LNF spreidd. 
Dette vil gjelde landbrukstun som ligg heilt eller delvis utanfor 100 meters beltet langs sjø.

Utvalet ber om at kommunedirektøren kjem attende med prinsipp for korleis eigedommar vert 
kartlagd,  og kva tiltak det vert opna for på desse eigedommane i det vidare planarbeidet med 
kommuneplanen sin arealdel for Alver.

Framlegget vart samrøystes vedteke.

Kommunedirektøren sitt framlegg fekk ingen røyster og fall.



APM- 095/23 Vedtak:
Utval for areal, plan og miljø ber om at eksisterande bygde eigedommar med bustad og fritidsbustad, 
som ligg i område med arealføremål LNF, er med i det vidare arbeidet med eigedommar som skal få 
status som LNF spreidd. Dette vil gjelde bebygde eigedommar som ligg utanfor 100 meters beltet 
langs sjø. Bustadeigedommar som ligg innanfor 100 meters beltet langs sjø skal likevel  vurderast for 
å få status som LNF spreidd.

Utvalet ber og om at landbrukseigedomar med bustadhus som ligg i arealføremål LNF og skal verta 
omfatta av det vidare arbeidet, slik at tunområdet rundt bustadhuset skal få status som LNF spreidd. 
Dette vil gjelde landbrukstun som ligg heilt eller delvis utanfor 100 meters beltet langs sjø.

Utvalet ber om at kommunedirektøren kjem attende med prinsipp for korleis eigedommar vert 
kartlagd,  og kva tiltak det vert opna for på desse eigedommane i det vidare planarbeidet med 
kommuneplanen sin arealdel for Alver.

Politisk handsaming
Saka skal avgjerast i politisk styringsgruppe for arbeidet med kommuneplanen sin arealdel for Alver 
(utval for areal, plan og miljø). 

Saka gjeld  

I dei gjeldande kommunedelplanane for Alver er det brukt ulike metodar for korleis ein har handtert 
eksisterande bygde eigedommar som ligg i område med arealføremål landbruk, natur og 
friluftsområde (LNF). 

Målet med å leggje inn eksisterande bygde eigedommar med status som LNF spreidd er for å 
redusere trong for dispensasjon for dei eigedommane som allereie har ein bygd eigedom dersom ein 
vil føre opp mindre tiltak på eigedommen som til dømes tilbygg, garasje, bod, murar eller liknande. I 
Alver gjeld dette eit stort tal eigedommar som er bygd med bustad og fritidsbustad, som ikkje er ein 
landbrukseigedom i drift og som ligg i område med arealføremål LNF i gjeldande kommunedelplanar.
 
Konsekvensen av at desse eigedommane ikkje får status som LNF spreidd er at det krev dispensasjon 
frå arealføremålet for alle tiltak som skal ein ønskjer utført som er omfatta av plan- og bygningslova.
 
Prinsipp for utval av eigedommar har skjedd etter ulike metodar, og det er ulikt korleis dei er 
presentert i plandokumenta. I kommuneplanen for Radøy er ikkje eigedommar bygd med 
eksisterande fritidsbustad med, den omfattar berre bygde eigedommar med bustad. 

Oversikt på metode og oversikt i dei ulike kommunedelplanane: 



Metode for å finne eksisterande bygde eigedommar som er aktuelle for LNF spreidd og illustrere 
dei i plandokumenta:

· Eigedommar som ligg innanfor arealføremål LNF spreidd som blir vidareført eller som blir 
lagt inn i nye område for LNF spreidd vil gå fram av plankartet som arealføremål. For andre 
eigedommar som ligg i reine LNF områder, rår vi til at dei blir lista opp i tabell som vedlegg 
til føresegnsdokumentet. 

· Utval av eigedommar vert gjort med bruk av matrikkelsøk på bygningar registrert med 
bygningskode for bustad og fritidsbustad. 

· Bakgrunnen for dei eigedommane som er med i opplistinga i 
kommuneplan/kommunedelplan for Lindås og Meland er gjort med bakgrunn eigedommar 
inntil 5 mål som har eksisterande bustad/fritidsbustad. I det vidare planarbeidet med Alver 
sin kommuneplan vil vi sjå på korleis vi i størst mogeleg grad kan få med oss dei aktuelle 



eigedommane, også ut over 5 mål. 

Kommunedirektøren si tilråding

Kommunedirektøren rår til at politisk styringsgruppe for kommuneplanen sin arealdel i Alver gjev sin 
tilslutning til vedtak for eksisterande bygde eigedommar i LNF- område slik det er lagt fram i saka. 


